
Kota Kinabalu: Universiti Ma-
laysia Sabah (UMS) berjaya me-
laksanakan pembedahan korek-
tif terhadap seekor anak lembu
yang dilahirkan dengan keca-
catan kongenital bibir sumbing,
membabitkan kes pertama dire-
kodkan di Fakulti Pertanian Le-
stari (FPL).
Pembedahan itu memberi pe-

luang kepada fakulti berkenaan
menambah pengalaman dalam
pengurusan kes veterinar yang
jarang berlaku, selain menjadi
bahan rujukan bagi tujuan pem-
belajaran dan penyelidikan.
Dekan FPL UMS, Profesor Dr

AbdHamidAhmad, berkata anak
lembu yang dinamakan ‘Joy’ itu
adalah kes pertama direkodkan
di fakulti berkenaan sejak ladang
ternakan universiti itu mula be-
roperasi dengan kumpulan induk
baharu.
Beliau berkata, kecacatan kon-

genital seperti itu boleh berpunca
daripada pelbagai faktor, terma-
suk genetik, pemakanan induk

UMS catat sejarah
bedah anak lembu
bibir sumbing

ketika bunting serta faktor per-
sekitaran yang menjejaskan per-
kembangan janin.

Kembangkan kepakaran
“Kes ini memberi peluang kepa-
da warga FPL mengembangkan
kepakaran dalam pengurusan
kes veterinar, khususnya pem-
bedahan korektif yang jarang
dilaksanakan terhadap haiwan
ternakan,” katanya dalamkenya-
taan.
Beliau berkata, Joy dilahir-

kan dengan kecacatan pada ba-
hagian bibir yang menjejaskan
keupayaannya mengunyah rum-
put dengan sempurna, sekali gus
menyebabkan pertumbuhannya
sedikit terbantut berbanding

anak lembu seusia.
“Walaupun masih mampu

menyusu dan hidup secara nor-
mal, pasukan veterinar FPL
mengambil keputusan menja-
lankan pembedahan korektif
dijalankan. Dalam tempoh itu,
haiwan berkenaan diberikan
makanan berprotein tinggi, di-
pantau tahap kesihatannya serta
dijinakkan bagi mengurangkan
tekanan sepanjang proses rawa-
tan dan pemulihan bagi mening-
katkan fungsi pemakanan serta
kualiti hidup haiwan berkenaan.
“Bagi memastikan prosedur

berjalan lancar, Joy ditempatkan
di kandang khas selama tiga bu-
lan sebelum pembedahan dijalan-
kan,” katanya.

Kes pertama
direkodkan di FPL,
sejak ia beroperasi
dengan kumpulan
induk baharu

Pasukan pembedahanmenjalankan prosedur terhadap anak lembu yang
dilahirkan dengan bibir sumbing. (Foto ihsanUMS)

